
“Aaga fa taꞌdeedene ka nanggeedi. Aaga amma ka 
Masala aaga tamma kede afeꞌde. Naala kungngo ka ꞌdï 
tiya Pupa tiya eede dhabbu, üürü taalo nggeege, taalo 
aꞌa nagadirina aaga ara aꞌa co tindinaana ꞌbuugu kada 
kuꞌbu. A kede kara co, naco tindinaana ꞌbuugu ada 
kuꞌbu ya, nafada nööꞌdö 
taꞌduga aaga nja 
aꞌa, aaga co 
tanna ka
 
ꞌbuugu 
ya kara 
co tanna 
kide ya 
nja aꞌa.”



Aꞌa na örre tiya ada Yühanna, angnga ta 
unggodho ka dhügürü nja tauugaara nja tidhi 
oona kuꞌbu naaja ka Yasu. Naganna aꞌa ka 

jasiira ma Batümüs 
kudumma tumma ma 
Masala nja tumma 
tanno Yasu. 



Amussu kungngo ya, a Koronggore ka ꞌdïngngö kede ka 
oona, kede kidha kanna nasala kööyö ka ꞌdotomboꞌdo 
ana ömöꞌdï ka temmi kide. 



Naföönyö aꞌa eema tiya ka ꞌdotomboꞌdo ya nja tiya ka 
ꞌbüdhülü nja tiya ka ꞌbüdhülü ka tümꞌbü ya nja tiya 
ka to ya nja ꞌbuugu ka oona nyeꞌdꞌde 
iki, “Ömöꞌdï tiya emmi ka kööyö ya 
nja dhünggü, kada kanangnga 
taꞌdiila a Masala nja tïndhïgï koꞌdo 
nja tafünügü koꞌdo nja türü turi 
taꞌbilli.”



Aꞌa na Yühanna nasala aꞌa anya ma insili mo, Örsaliim 
ma issi mo, ka tunggunu akuꞌbu ndama ꞌdotomboꞌdo 
ndama Masala, afa ꞌbala ma indinaana oona kuꞌbu 
kaꞌdiila ma toreene nja nyuri tiya oono. Nïkïrï aꞌa ka 
aföönyö tumma koꞌdꞌdo ndama kööyö kiki, “A 
ꞌbïtïngngö 
ꞌbuugu ya 
Masala ka tanna 
kide nja kadu ya, 
iꞌi yungngo mara 
tanna kide nja eene 
kada kadu tanno oono. 
Masala ana oona moono 
mara taneene nja eene, 
mada Masala tammo eene. 



Ïkïrï tadhangga ka laga aꞌa co ri ma ꞌbïïdï ma tefe ka 
ꞌdï, insili afa gasasa nduguli kïïsö ndama kööyö ma 
Masala nja dhünggü. 



Anya taalo masaasa töyeene ma ndanaaya nja tere, 
kudumma töyeene ma Masala ka töyeene ada kono, a 
dhünggü iꞌi ya lamba tammo oono. 



Taalo nïïmö ya nyoro ya ara co anya nja kadu tanno 
üünï eema ya toroko ya nja tanno akorokoro no, illi 
kadu no nagereene tanno eene 
ka kirinja ka sorne ma 
tefe ka ꞌdï ma dhünggü.



“Mara tayu fara eene ka ïïye, ara inde titaalo nja 
müürü, a fara titaalo nja tinꞌdꞌdi, eema ya illi ya ara 
tamanyaga.”



Taalo teeladene kara tanna kide ndama uuru tanno 
afeꞌde, ara kööyö ya Masala nja dhünggü tanna ka 
anya, a kadu niini talinggo ada iini. Kara tadïnö ka 
dhugudha tiya iini, eere yiini tanna kene ka 
nadhugudha. 



Nasala kadu na aaya na ïïfï no nja tanno dhiidhi no 
kaꞌdïngnge ana koꞌdo kidha ma kööyö, a kasorne 
tatanfaꞌda. Sorne könö tatanfaꞌda iꞌi yungngo sorne 
ma tefe ka ꞌdï. A kadu na aaya no kümmü adene ka 
tamana linggo tanno eene afa ma sorne ka tiki 
kungngo. Ömöꞌdï ya eere tiya iini ka 
titaalo ka sorne ma tefe ka ꞌdï ya 
apügünja co to ma ïssï.



Koronggore nja ꞌbala kiki, “Aayu!” Ömöꞌdï ya aföönyö 
ya fa kini iki aꞌda, “Aayu!” Ömöꞌdï ya tenege kagu iꞌi 
ya, fa kini ööꞌdö, ömöꞌdï ya asaasa ya, fa kini aꞌduga 

ꞌbïïdï ma tefe ka ꞌdï aꞌda taalo faana kide.



60 60

Kungngo Masala masaasa kadu 
nyeꞌdꞌde, mïkïrï ka kürünü ꞌBiiꞌbala 
yoono ya unggodho ya, amang ka 

kadu tanno amma kini no tafa 
taama, lakiini kataluna tefe 

ka ꞌdï taꞌbilli. 



Rööma 3:23
Kudumma kadu nyeꞌdꞌde kungngo ka oroko, taalo kussu 

fïïnï ma Masala. 

Rööma 6:23
Kudumma faana ma tatoroko inde eege kamiini a türü na 
Masala eege ka tefe ka ꞌdï taꞌbilli ana Uugaara tiya aja 

Yasu Almasiihi.

Ebraniin 9:27
Kadu ꞌdo kara taaya ta unggodho a Masala kara 

tümmünü eege. 

Afosus 2:8,9
A türü tanno Masala ka tuna aaga toolonadene a tamma, 

taalo ndama aaga lakiini Masala manangnga aaga. 
Taalo linggo naada eege kamiini, lakiini linggo na Masala 

eege kamiini ïïꞌdï ömöꞌdï könö tabbü ꞌdanïïsö iini. 



Rööma 10:9,10
Küdü kara teema ana onggoꞌdo tammo üüdü aꞌda Yasu 

Uugaara, namma ana eedi tiya üüdü aꞌda Masala 
manangnga iꞌi ka fïkïꞌdö ndama inde ya ara oꞌo 

toolonadene. Tamma ana eedi kara tanangnga aaga ka 
ꞌdiila nja Masala a tumma a nanggoꞌdo tanangnga 

ömöꞌdï ka toolonadene. 

Yühanna 3:16,17
“Kungngo Masala masaasa kadu nyeꞌdꞌde, mïkïrï ka 

kürünü ꞌBiiꞌbala yoono ya unggodho ya, amang ka kadu 
tanno amma kini no tafa taama, lakiini kataluna tefe ka 
ꞌdï taꞌbilli. Taalo Masala magürünü ꞌBiiꞌbala yoono ka 

kadu aꞌda ümmü eege, lakiini moono ka 
toolona kadu ana iꞌi. 



1 Yühanna 5:11-13
Tumma eege kungngo, Masala manangnga tefe ka ꞌdï 
taꞌbilli angnga, a tefe ka ꞌdï na miini no kungngo a 

ꞌBiiꞌbala tiya oono. Ömöꞌdï ya amma ka ꞌBiiꞌbala ya, 
tefe ka ꞌdï na miini no kungngo ömöꞌdï tiya miini ya. A 
ömöꞌdï ya taalo amma ka ꞌBiiꞌbala ma Masala ya taalo 

tefe ka ꞌdï na miini no kini. Aꞌa narigiri ada aaga amang 
kada tussu aꞌda kana aaga tefe ka ꞌdï taꞌbilli, aaga na 

amma ka ꞌBiiꞌbala ma Masala no. 



Yühanna 14; 2 Kürünsüs 5; 
Tumma tanno Yasu 4, 21, 22

